
Centar za podršku, informisanje i zajedničko djelovanje Romskih NVO Tuzlanskog kantona

Vodeća organizacija „Romano drom“ Živinice

Broj mobitela: 061/943-400, tel/fax: 035/772-824

E:mail: muradif.b@bih.net.ba
_________________________________________________________________________________

Živinice,18.07.2019.godine

Z A P I S N I K

6 sastanka Resursnog Centra za podršku, informisanje i zajedničko djelovanje romskih nevladinih organizacija koje djeluju na području Tuzlanskog kantona 

Šesti sastanak u 2019 godini održan je 18.07.2019. godine sa početkom u 10:00h, u prostorijama resursnog centra u Živinicama i trajao je do 12:30h.
Sastanku su prisustvovali:
1. Šaban Mujić
2. Salko Muratović

3. Husein Biberović

4. Osman Biberović

5. Zijad Jusić

6. Mirsad Omerović

7. Sead Biberović

8. Miralem Biberović

9. Murat Čaluković

10. Samed Osmanović

11. Muradif Biberović

12. Admira Biberović
13. Vahid Beganović

14. Larisa Čorbić
15. Almedina Kanjić
16. Boris Pupić

Također na sastanku su bili prisutni i predstavnici OSCE-a 

1. Aldijana Dedić Musli-Sarajevo,
2. Dervo Sejdić-Sarajevo,
3. Samir Arnaut-Tuzla.
Sastanku nisu prisustvovali:

1. Nedžad Jusić

2. Mehmed Mujić

3. Alaga Alimanović

4. Admir Pindžić
Sastanku je trebao prisustvovati i Aleksandar Mašić, predsjednik Saveza Roma Republike Srpske,odnosno voditelj RC-a RS, i Mujo Fafulić voditelj RC-a Zeničko-dobojskog kantona, ali nažalost nisu uspjeli doći, zbog  drugih obaveza.
Sastanak je vodio voditelj resursnog centra Muradif Biberović.

Za šesti sastanak resursnog centra predložen je sljedeći dnevni red:

1. Prezentacija finansijskog izvještaja RC-a za pet mjeseci (01.02.2019.-30.06.2019. godine),

2. Informacije o izradi lokalnih Akcionih planova u Tuzli i Živinicama,
3. Diskusija po pitanju implementacije Akcionih planova,

4. Obilježavanje ili proslava romskog praznika “Aliđun”,
5. Prijedlog zajedničkog sastanka tri resursna centra,
6. Vrijeme određeno za OSCE Sarajevo,
7. Razno

Nakon toga, voditelj resursnog centra Muradif Biberović je pročitao i stavio na glasanje dnevni red, koji je jednoglasno usvojen.
· Prezentacija finansijskog izvještaja RC-a za pet mjeseci (01.02.2019.-30.06.2019. godine)
Pod prvom tačkom dnevnog reda prezentovan je utrošak sredstava po Projektu Resursnog centra TK-a za vremenski period 01.02.2019.-30.06.2019. za svaku budžet liniju/trošak pojedinačno.

Diskusija:

Jusić Zijad i Salko Muratović su postavili pitanje voditelju RC-a Muradifu Biberoviću, za trošak “Registracija i održavanje doniranog vozila” za koji je u ovom vremenskom periodu potrošeno 1.227,89 KM, smatraju da je puno utrošeno i da se ta sredstva mogu preusmjeriti na druge troškove.Muradif Biberović ih je informisao da je to realan trošak, jer je auto donirano od FOD-a, kroz projekat RC-a, te se registruje na Udruženje, i da su od donatora omogućeni i odobreni troškovi za popravke auta, jer je auto staro, koristi se za terenske svrhe i za rad RC-a.

Zaključak po prvoj tačci dnevnog reda:
· Prisutni su informisani o trošenju sredstava kroz projekta RC-a.
1. Informacije o izradi lokalnih Akcionih planova u Tuzli i Živinicama
Po ovoj tačci dnevnog reda izlaganje su imali Muradif Biberović i Admira Biberović.
Što se tiče Lokalnog Akcionog plana Živinice, sredstva koja se odvajaju za Rome su nedovoljna, unazad par godina sredstva koja su izdvajana za Rome su iznosila 25.000,00 KM za stambeno zbrinjavanje, a 6.000,00 KM za Romska udruženja. Na prijedlog šefa službe, ističe Muradif, da se sredstva smanje na iznos od 10.000,00-15.000,00 KM, što je minorno, naspram realnih potreba/problema sa kojima se susreće romska populacija. Predstavnici Udruženja koja djeluju na području Grada Živinice, ističu da ne treba ni učestvovati u kreiranju Lokanog Akcionog plana, kada će sredstva biti manja.

U Tuzli je drugačije stanje, u novembru 2017 godine je usvojen Akcioni plan za Grad Tuzlu za period 2018-2021 godinu.Predsjednica Udruženja Roma “Euro Rom” Admira Biberović se obratila prisutnima i obrazložila detaljno korake od početka do usvajanja Akcionog plana. Udruženje  Roma “Euro Rom” je prvobitno mapiralo potrebe, od romske zajednice do zajednice, i izradilo priručnik koji je bio input za izradu Lokalnog Akcionog plana za Rome za Grad Tuzlu. U samoj izradi Lokalnog Akcionog plana su učestvovali mnogi predstavnici od institucija, nevladinih organizacija, Roma i drugih koji su omogućili i dali svoj doprinos da danas imamo jedan ovakav dokument na osnovu kojeg se danas rješavaju problemi Roma sa područja Grada Tuzla “od mahale do mahale”. 
U prvoj godini je izdvojeno 20.000,00KM za Rome, u drugoj godini na inicijativu gradskog Vijećnika ispred reda nacionalnih manjina Jusić Nedžada 40.000,00 KM. Također, odvojena su sredstva u iznosu od 12.000,00 KM za Rome koji nemaju zdravstveno osiguranje, i nalaze se u stanju socijalne potrebe za ostvarivanje prava na zdravstveno osiguranje, kroz lično dobrovoljno osiguranje. Gradonačelnik je usvojio Pravilnik o postupku za ostvarivanje prava na obavezno zdravstveno osiguranje osoba koje su u stanju socijalne potrebe, te Odlukom o utvrđivanju osnovica, stopa i načinu obračunavanja i uplate doprinosa za obavezno zdravstveno osiguranje na području Tuzlanskog kantona utvrđeno je pravo na obavezno zdravstveno osiguranje,  da obračun i uplatu doprinosa vrši Grad Tuzla, za građane koji imaju prebivalište na području Grada Tuzla, a koji su u stanju socijalne potrebe, a po drugom osnovu nemaju osiguranje.

Diskusija:
Vahid Beganović je kazao da prvi put prisustvuje sastanku Resursnog centra, da je predsjednik Udruženja “Klub mladih Roma” koje djeluje na područja Kiseljaka koji se nalazi u Gradu Tuzla, a okuplja mlade Rome, te kroz druženja i edukacije pokušava da ih osposobi za dalji rad.Što se tiče lokalnog akcionog plana u Gradu Živinice za Rome, predložio je da Romi treba da budu uključeni u izradu Lokalnog Akcionog plana za Rome, iako su za sada sredstva mala, a da narednih godina zahtjevaju da se sredstva povećavaju.
Dervo Sejdić: Podržao je Vahidov stav, te kazao da je potrebno imati zvaničan dokument za rješavanje problema Roma iz različitih oblasti, kako bi se na osnovu zvaničnog i usvojenog dokumenta moglo lobirati/zahtjevati za poboljšanje statusa Roma. Jer Romi se susreću sa raznim problemima,a najveći  su obrazovanje, zdravstvena zaštita i stambeno zbrinjavanje. Potrebno je da kroz radne grupe se inicira proces konsultacija s predstavnicima šire društvene zajednice kako bi se prikupile informacije potrebne za izradu Akcionog plana, te kako bi se razgovaralo o metodologiji izrade i prioritetnim područjima djelovanja Akcionog plana a to su  zapošljavanje, stambeno zbrinjavanje, zdravstvena zaštita, socijalna zaštita i obrazovanje. Da se kroz Akcioni plan mapiraju potrebe, i da se za svaki segment izlobira dio novca, da sredstva koja su do sada odvajana u iznosu od 25.000,00 KM za Rome, budu veća iz godine u godinu. Na kraju godine je potrebno sumirati rezultate, šta je postignuto sredstvima iz Budžeta Grada Živinice/odnosno definisanim Akcionim planom za Rome, na taj način će se pokazati finansijska moć, politička volja , kao i budžetske praznine. A praznine koje pokaže “neimplementacija” Akcionog plana nadomjestiti donatorskim sredstvima, te pokušati na sve načine poboljšati status Roma na području Grada Živinice a i šire.
Zaključci po drugoj tačci dnevnog reda:

· Dogovoreno je da ce se nastaviti proces izrade akcionih planova i da ce Romska udruzenja iz Zivinica biti ukljucena u proces lokalnog akcijonog plana.
· Da bez uključenosti Roma u procese gdje se donose odluke nema ni rezultata, u Gradu Tuzla je bolja situacija, jer u gradskom Vijeću se nalazi Jusić Nedžad-Vijećnik ispred reda naconalnih manjina, koji se zalaže za bolji status Roma, za izdvajanje većih sredstava za Rome, što nije slučaj u Živinicama jer nemaju svog predstavnika u tijelima gdje se donose odluke.
· Da treba učestvovati u kreiranju Akcionog plana za Rome na području Grada Živinice, kako bi se na osnovu zvaničnog i usvojenog dokumenta moglo lobirati/zahtjevati za poboljšanje statusa Roma, te povećanju finansijskih sredstava prema potrebama.
2. Diskusija po pitanju implementacije Akcionih planova
Implementacija Akcionog plana za Rome nije ispunila očekivanja, brojni zacrtani ciljevi definisani u Akcionom planu nisu dali očekivane rezultate istakli su prisutni na sastanku. S jedne strane, bitne promjene u globalnom okruženju koje su se u međuvremenu dogodile (ekonomska kriza, porast nezaposlenosti, smanjenje ponude, tj. prilika za zapošljavanje za sve, ograničenja u zapošljavanju u javnim institucijama...), te problemi same romske populacije s druge strane (niska kvalifikaciona struktura, neprijavljivanje na zavode za zapošljavanje, posebno obrazovanih i kvalifikovanih Roma, nedostatak vještina i znanja koja traži tržište rada, neizjašnjavanje kao Rom/kinja na Službama za zapošljavanje, migracije i sl....) učinili su da se ambiciozno postavljeni ciljevi ne realizuju.

Diskusija: 

Muradif je detaljno informisao prisutne šta je sve urađeno za Rome na području Tuzlanskog kantona.Zahvaljujući OSCE-u, odnosno Dervi Sejdiću u Poljicima su urađeni put i stambene jedinice (kuće). 

Većina romskih kuća je urađena i veoma mali broj je ostao još da se završi na području cijelog Tuzlanskog kantona, kada pogledamo i prođemo kroz romska naselja vidimo dosta lijepih kuća, ali nema Roma, jer je dosta romskih porodica napustilo svoje domove  žive i rade u stranim zemljama.

Također, Muradif je istakao da je FOD pružio jedini podršku romskim udruženjima, i da su udruženja rasla i razvijala se kroz razne projekte.
Istakao je Muradif da Vlada Tuzlanskog kantona izdvaja sredstva za Rome, te je za obrazovanje izdvojeno 90.000,00 KM, a 45.000,00 KM za zapošljavanje. Rezultat svemu je da imamo preko 50 zaposlenih Roma. A također veliki broj romske djece koja pohađaju osnovne/srednje škole.
Zaključcipo trećoj tačci dnevnog reda:

· Spora implementacija Akcionog plana i objava Javnih poziva za sva četiri Akciona plana.
· Da je na području Tuzlanskog kantona postignut određeni rezultat po pitanju implementacije Akcionog plana, ali ipak nedovoljno.

3. Obilježavanje ili proslava romskog praznika “Aliđun”
U jednom dijelu Bosne i Hercegovine, 2. avgust se obilježava kao “Aliđun”. Romska zajednica tog dana obelježava Aliđun, ili ”Ciganski Kurban-bajram”. Nekada je ovaj praznik bio dan pun veselja, bogate trpeze, muzike i dan kada se ostaje kući. Danas je drugačije. “Tako su naši stari slavili i tako su njihovi stari slavili… Uvijek je bilo da se rano ustane, da se okupi porodica i da se čitav dan obilaze komšije, familija i stari… Ko je bio u mogućnosti, klao je kurban i dijelio onima koji nisu imali. Zato mi ovaj dan zovemo i Ciganski Bajram. Sve je to za zdravlje djece i za sreću”-istakli su neki od prisutnih na sastanku Resursnog centra.
Dok su drugi istakli, a večina se složila, da je 2 avgust dan na sjećanje žrtava gdje su ubijeni Romi -Holokaust-pokolj koji su izvršili nacisti. Holokaust je iza sebe ostavio trajne posljedice. Romi su druga grupa koja je bila objekt genocida. Broj žrtava teško je procijeniti: iznose se brojke između 220.000 i 800.000, što iznosi između četvrtine i polovice njihovog ukupnog broja u Europi.U Jasenovcu, jedinom logoru smrti u Europi ubijeno je 10.000 Roma.

Diskusija:

Salko Muratović je kazao da se 2 avgust obilježava, a ne da se slavi, kao i većina prisutnih.

Dervo Sejdić, se također složio, i istakao da se Međunarodni dan sjećanja na romske žrtve holokausta obilježava 02. avgusta kao dan sjećanja na 2897 ubijenih Roma u koncentracijskom logoru Auschwitz,koji je kao datum i zvanično prihvaćen od strane Vijeća Europe 2014 godine.Dan sjećanja na holokaust danas se obilježava u SAD-u i u svim europskim državama. 
Također su istakli da se Jusić Nedžad ne slaže sa ovom činjenicom i da on ne obilježava nego da slavi jer je ovo za njega “porodični praznik”.

Boris Pupić se obratio u svojstvu člana Odbora za Rome,i ispred FOD-a BIH da je Ministarstvo prije tri godine u Kalendar praznika 02 avgust evidentiralo kao dan Holokausta-masovno ubijanje. Da za ovu godinu najvjerovatnije neće biti finansijskih sredstava za tehničku podršku rada Odbora za Rome, te da neće biti ni sazvan sastanak Odbora.Također je istakao, da je veoma porazno što većina ne zna šta je Holokaust, kao i o tradiciji i kulturi.
Zaključci po četvrtoj tačci dnevnog reda:

· Da obilježava ili slavi svako kako želi,
· Većina se složila da je 02. Avgust-Holokaust-sjećanje na ubijene Rome i da će obilježiti ovaj datum posjetom Spomen - području Donja Gradina - spomenik  žrtvama nacističkog zločina počinjenog u periodu 1941.-1945. nad „nepoželjnim“ etničkim, rasnim i konfesionalnim grupama kao što su Srbi, Jevreji, Romi ali i antifašistima, bez obzira na vjeru i naciju, koji su se protivili nacističkom režimu tadašnje Nezavisne Države Hrvatske (NDH).Donja Gradina vječni spomenik do koje granice može doseći zločin čovjeka prema čovjeku, univerzalna i shvatljiva poruka svim narodima svijeta da se ovakav zločin nikada ne ponovi.

· Da će Ministarstvo 02. Avgust obilježiti kao dan sjećanja na ubijene Rome-Holokaust posjetom Donjoj Gradini.
· Da će predstavnici OSCE-a također 02. Avgust obilježiti kao dan sjećanja na ubijene Rome-Holokaust posjetom Donjoj Gradini.
4. Prijedlog zajedničkog sastanka tri resursna centra
U planu rada resurnog centra je i održavanje zajedničkog sastanka sva tri resursna centra. U proteklih mjesec dana planiran je zajednicki sastanak 3 resursna centra kako putem elektornkse poste tako i telefonskih razgovora i dogovorima ali radi obaveza Muje Fapulica i Aleksandra Masica nije doslo do odrzavanja tog sastanka.
Zaključak po petoj tačci dnevnog reda:

· Da se održi u skorije vrijeme sastanak tri resursna centra, te da Muradif  iskordinira sa Fafulić Mujom i Mašić Aleksandrom datum kako bi se sastanak i održao.
5. Vrijeme određeno za OSCE Sarajevo
Aldijana Dedić Musli, program asistentica pri misiji OSCE-a, je upoznala prisutne o prisustvu OSCE-a sastanku RC-a TK-a, o tome šta OSCE planira da radi na području cijele BiH, a više je se dotakla Tuzlanskog kantona, jer Udruženja koja prisustvuju sastanku RC-a djeluju na području Tuzlanskog kantona. Planira se raditi istraživanje o pristupu socijalnoj zaštiti za žene Romkinje. Upitnici koji će obuhvatiti 180 žena sa područja Tuzlanskog kantona su anonimni, a također će se raditi upitnici i sa Centrima za socijalni rad, a sve u cilju da se unaprijedi saradnja između romkinja i pružioca socijalnih usluga, u ovom slučaju Centara za socijalni rad. Raditi će se na terenu u sljedećim Gradovima : Gradačac, Gračanica, Lukavac, Poljice, Živinice, Banovići i Tuzla.
Diskusija:

Kroz diskusiju se istaklo da su Romi/kinje umorni više od stalnih ispitivanja, a da ne vide benefite od toga.I da OSCE-u treba pomoći u smislu da se obezbjedi ulazak u romske zajednice kako bi uspješno i popunili upitnike, zajedno sa romskim predstavnicima.

Samir Arnaut, OSCE Tuzla, je istakao da su pitanja kroz upitnik koncizna, i da žene sa kojima se bude razgovaralo da daju” jasne odgovore, da “ne idu u širinu sa problemima” nego da se samo razgovara o socijalnim uslugama, kako bi se upitnici uradili čim prije i efikasno.

Muradif Biberović, je obećao pružiti punu podršku OSCE-u, istakao je da će se na ovaj način informisati i educirati jednim dijelom kako da ostvare svoje pravo, što se tiče socijalnih usluga.

Zaključci po šestoj tačci dnevnog reda:

· Da OSCE dostavi upitnik mailom RC-u,Udruženjima,

· Da romski predstavnici pomognu OSCE-u tehnički, da informišu žene i da ih animiraju da urade upitnik,
· Na temelju ovog istraživanja evidentirati će se činjenice, na osnovu kojih će se moći uticati na Zakonske reforme, a sve u cilju poboljšanja socijalnih usluga za žene Romkinje.
6. Razno

Pod ovom tačkom dnevnog reda predsjednica Udruženja Roma „Euro Rom“ Admira Biberović je informisala članice Resursnog centra o projektima koje implementira Udruženje, i to:
· Projekat “Podizanje svijesti iz oblasti zaštite zdravlja romske populacije”faza VII, podržan od Zavoda za Javno zdravstvo FBiH, koji Udruženje Roma „Euro Rom“ implementira sedmu godinu za redom na području Tuzlanskog kantona,  kako bi se pomoglo svim Romima/kinjama sa područja Tuzlanskog kantona da ostvare pravo na zdravstvenu zaštitu, a što uključuje plaćanje određenih administrativnih taksi pa do ostvarivanja prava na zdravstveno osiguranje. Također su obezbjeđeni kompletni pregledi za cijelu porodicu ( kompletni ginekološki pregledi za žene, pregledi za muškarce, kao i pregledi za djecu). U zajednicama će se također raditi kroz radionice o važnosti odlaska ljekaru/o spolno prenosivim i zaraznim bolestima.
· Također su članice centra informisane da je odobren projekat “Podrška Romima, učenicima srednjih škola kroz stipendije, mentorstvo i tutorstvo“, koji će finansijski i tehnički podržavati Romski obrazovni fond (REF), a implementirati će Udruženje Roma “Euro Rom” u srednjim školama na području Tuzlanskog kantona za školske 2019/20 i 2020/21 godine.
Zapisnik sačinila :Almedina Kanjić
Prilog zapisniku:

· Fotografije,
· Lista prisutnih.
Poslije održanog sastanka predstavnici OSCE-a su prisutne pozvali na ručak u Hotel President u Živinicama!

Zapisnik sacinjen

Dana 19.07.2019.

Živinice

